
As mulleres espafiolas son as
europeas que menos fillos
tefien, moi lonxe da taxa de
reemplazo coa que
supostamente se apuntalard o
sistema de pensions, ameazado
pola precariedade laboral e a
baixa natalidade. Ademadis,
somos nais tardias e pese a
todalas advertencias, ameazas
e barreiras d libre eleccion, a
fecundidade segue estancada.
Moitas mulleres en idade fértil
nunca teran fillos, outras
chegaradn 6 limite bioloxico e
entregardn o seu corpo d
ciencia en aras do novo
negocio do século: a
reproduccion asistida.

Frente a este fendmeno, e no lado
oposto, xorde un modelo de
maternidade militante que desde
Instagram anima ds novas nais a
regresar ds suas casas baixo a
gracia do amor maternal. Pero, de
verdade é iso posible? A
incorporacion masiva das nais ao
mercado laboral é unha realidade e
a nosa precariedade e falta de
tempo, tamén. As criaturas estdn
escolarizadas desde os primeiros
meses de vida e as mulleres mdis
esgotadas que nunca. Por iso,
cando non es nai sintes como te
bombardean con mensaxes que
incitan @ maternidade, a un tipo de
maternidade en concreto, e cando o
es, ddste conta do invisibilizadas
que estan as nais no discurso
politico e econémico.

E normal que convivan ambos
discursos. O sistema quere a
mulleres permanentemente
insatisfeitas. Culpables por elexir.

